
15 -ാം കേരള നിയമസഭ

11 -ാം സമ്മേളനം

നക്ഷത്രചിഹ്നമിട്ട ചോദ്യം നം. 164 21-06-2024 - ൽ മറുപടിയ്ക്

കുറഞ്ഞ ചെലവില്‍ മെച്ചപ്പെട്ട ആരോഗ്യം

ചോദ്യം ഉത്തരം

ശ്രീ പി എസ്‍ സുപാല്‍,
ശ്രീ. വി. ആർ. സുനിൽകുമാർ,

ശ്രീമതി സി. കെ. ആശ,
ശ്രീ. പി. ബാലചന്ദ്രൻ

ശ്രീമതി വീണാ ജോർജ്ജ്

(ആരോഗ്യ- വനിത-ശിശുവികസന വകുപ്പ് മന്ത്രി)

(എ)

സംസ്ഥാനം നേരിടുന്ന മുഖ്യ പൊതുജനാരോഗ്യ

പ്രശ്നങ്ങളിലൊന്നാണ് പരിസ്ഥിതി വ്യതിയാനം

മൂലമുണ്ടാകുന്ന പുതിയ പകര്‍ച്ചവ്യാധികളെന്നത്

ശ്രദ്ധയിൽപ്പെട്ടിട്ടുണ്ടോ; വിശദമാക്കാമോ;

(എ) പരിസ്ഥിതി വ്യതിയാനത്തിന്റെ ദൂഷ്യഫലങ്ങൾ

കേരളത്തിലെ പൊതുജനാരോഗ്യ മേഖലയിലും

പ്രകടമാണ്. കാലാവസ്ഥാവ്യതിയാനം മൂലം

ഉണ്ടാകുന്ന മാറ്റങ്ങൾ സൂക്ഷ്മ ജീവികളുടേയും,
രോഗവാഹകരുടേയും വ്യാപനത്തിന് ഉതകുന്ന

രീതിയിലാണ്. ഇത് പകർച്ച വ്യാധികളുടെ

വ്യാപനത്തിനും, പുതിയവയുടെ ഉത്ഭവത്തിനും

കാരണമാകുന്നു. 

തീവ്രമായ കാലാവസ്ഥാ വ്യതിയാനത്താല്‍

ഉണ്ടാകുന്ന പ്രളയം, വരള്‍ച്ച മൂലമുള്ള ജലദൗര്‍ലഭ്യം

തുടങ്ങിയവ പകര്‍ച്ചവ്യാധികള്‍ക്ക്‌ കാരണമാകുന്നത്‌
തടയുന്നതിനായി അത്തരം പ്രദേശങ്ങള്‍ നേരത്തെ

തന്നെ മനസ്സിലാക്കി പ്രതിരോധ നടപടികള്‍

എടുത്തുവരുന്നു.

(ബി) ദുര്‍ബല ജനവിഭാഗങ്ങള്‍ക്ക് ആതുരസേവനം

ഉറപ്പാക്കുന്നതിനും പകര്‍ച്ചവ്യാധികളുടെ വ്യാപനം

തടയുന്നതിനും ജീവിതശൈലീ രോഗങ്ങള്‍ മുന്‍കൂട്ടി

കണ്ടെത്തി പ്രതിരോധിക്കുന്നതിനും

ചികിത്സിക്കുന്നതിനും സ്വീകരിച്ചിട്ടുള്ള നടപടികൾ

എന്തെല്ലാമാണെന്ന് അറിയിക്കുമോ;

(ബി) ദുർബല ജനവിഭാഗങ്ങൾക്ക് ആതുരസേവനം

ഉറപ്പാക്കുന്നതിന് ശക്തമായ ഒരു പ്രാഥമികാരോഗ്യ

ശൃംഖല നമുക്കുണ്ട്. പ്രാഥമികാരോഗ്യ കേന്ദ്രങ്ങള്‍/
സാമൂഹികാരോഗ്യ കേന്ദ്രങ്ങള്‍/ കുടുംബാരോഗ്യ

കേന്ദ്രങ്ങള്‍/ഹെല്‍ത്ത് & വെല്‍നെസ് സെന്റര്‍

എന്നിവയിലൂടെ പകർച്ചവ്യാധികൾ

പ്രതിരോധിക്കാനും, ചികിത്സിക്കാനും ആവശ്യമെങ്കിൽ

റഫറൽ സേവനം നൽകാനും കഴിയുന്നു. താലൂക്ക്,
ജില്ലാ, ജനറൽ, മെഡിക്കൽ കോളേജ്

ആശുപത്രികളിലൂടെ സ്പെഷ്യാലിറ്റി/ വിദഗ്ദ്ധ

സേവനങ്ങളും ലഭ്യമാക്കുന്നു. ദുർബല

ജനവിഭാഗങ്ങൾക്ക് ആതുരസേവനം ഉറപ്പാക്കുന്നതിന്

സ്വീകരിച്ച പ്രധാന നടപടികള്‍ ചുവടെ ചേര്‍ക്കുന്നു;

നിലവിലുള്ള പ്രാഥമികാരോഗ്യ കേന്ദ്രങ്ങളെ

കുടുംബാരോഗ്യ കേന്ദ്രങ്ങളായി ഉയർത്തുകയും,

ഒ.പി. സമയം ഉൾപ്പടെയുള്ള സേവനങ്ങൾ

വർദ്ധിപ്പിക്കുകയും ചെയ്തു.
കുടുംബാരോഗ്യ കേന്ദ്രങ്ങളിൽ ലാബ്

പരിശോധനാ സംവിധാനങ്ങൾ കൂടുതൽ

പ്രാപ്യമാക്കുവാൻ Hub and Spoke
സംവിധാനം മുഖേന സാമ്പിളുകൾ

ശേഖരിക്കുന്ന പ്രക്രിയ നടപ്പിലാക്കി വരുന്നു.
ജില്ലാ പബ്ലിക്ക് ഹെൽത്ത് ലാബുകൾ

ഉൾപ്പെടെ വിവിധ ലാബുകൾക്ക്

പകർച്ചവ്യാധി പരിശോധന കിറ്റുകൾ

ലഭ്യമാക്കിയിട്ടുണ്ട്.
അവശ്യ മരുന്നുകളുടെ ലഭ്യത എല്ലാ

സർക്കാർ ആശുപത്രികളിലും

ഉറപ്പാക്കിയിട്ടുണ്ട്. അർഹരായ

ജനവിഭാഗങ്ങള്‍ക്ക് കാരുണ്യ ആരോഗ്യ

സുരക്ഷാ പദ്ധതി മുഖേന സൗജന്യ ചികിത്സ

ഉറപ്പുവരുത്തുന്നു.
   പകര്‍ച്ചവ്യാധികളുടെ വ്യാപനം

തടയുന്നതിനും ജീവിതശൈലീ രോഗങ്ങള്‍

മുന്‍കൂട്ടി കണ്ടെത്തി പ്രതിരോധിക്കുന്നതിനും

ചികിത്സിക്കുന്നതിനും സ്വീകരിച്ചിട്ടുള്ള

നടപടികൾ അനുബന്ധം ആയി ചേര്‍ക്കുന്നു.

(സി)

തദ്ദേശ സ്വയംഭരണ സ്ഥാപനങ്ങള്‍ക്ക്

പ്രാഥമികാരോഗ്യ മേഖലയില്‍ നവീന പദ്ധതികള്‍

തയ്യാറാക്കാനും ഏറ്റെടുത്ത പദ്ധതികള്‍ മുന്നോട്ട്

കൊണ്ടുപോകാനും ആരോഗ്യവകുപ്പിന്റെ പൂര്‍ണ്ണ

പിന്തുണ ഉറപ്പുവരുത്തിയിട്ടുണ്ടോ; വിശദമാക്കാമോ;

(സി) ഉറപ്പ്‌ വരുത്തിയിട്ടുണ്ട്‌. പ്രാഥമിക ആരോഗ്യ

മേഖലയുമായി ബന്ധപ്പെട്ട നവീന പദ്ധതികള്‍

മെഡിക്കല്‍ ഓഫീസര്‍ നിര്‍വഹണ ഉദ്യോഗസ്ഥനായി

നടപ്പിലാക്കുന്നത്‌ വഴി ആരോഗ്യ വകുപ്പിന്റെ

പരിപൂര്‍ണ്ണ പിന്തുണ ഉറപ്പാക്കുവാന്‍ തദ്ദേശ

സ്വയംഭരണ സ്ഥാപനങ്ങള്‍ക്ക് കഴിയുന്നുണ്ട്‌. 

ആർദ്രം പദ്ധതിയുടെ ഭാഗമായ വണ്‍ ഹെല്‍ത്ത്

പ്രോഗ്രാം തദ്ദേശ സ്വയം ഭരണ സ്ഥാപനങ്ങളുടെ

സഹകരണത്തോടെ നടപ്പിലാക്കി വരുന്നു. Kerala
Institute of Local Administration (KILA) യുടെ

പിന്തുണയോടെ തദ്ദേശസ്വയംഭരണ

സ്ഥാപനങ്ങളുടെ പ്രതിനിധികൾ, സെക്രട്ടറിമാർ, മറ്റ്

മിഷനുകളിൽ നിന്നുള്ള ഉദ്യോഗസ്ഥർ, സന്നദ്ധ

സംഘടനകളിൽ നിന്നുള്ള പ്രതിനിധികൾ

എന്നിവർക്കായി പരിശീലന പരിപാടികൾ

നടത്തിവരുന്നു.

(ഡി) കുടുംബാരോഗ്യ കേന്ദ്രങ്ങളിലെയും ജനകീയാരോഗ്യ

കേന്ദ്രങ്ങളിലെയും ഹെൽത്ത് ആന്റ് വെൽനസ്

പ്രവര്‍ത്തനങ്ങള്‍, അർബൻ ഹെൽത്ത് ആന്റ്

വെൽനസ് കേന്ദ്രങ്ങള്‍ എന്നിവയുടെ പ്രവർത്തന

പുരോഗതി വിലയിരുത്തിയിട്ടുണ്ടോ; വിശദമാക്കാമോ?

(ഡി) ഉണ്ട്. 

2022 ഏപ്രിൽ മാസം 1-നാണ് കേരളത്തിൽ

ആദ്യമായി അർബൻ ഹെൽത്ത് ആൻഡ്

വെൽനെസ്സ് സെന്റേഴ്സ് പ്രവർത്തനം ആരംഭിച്ചത്.
2024 ജൂൺ 14 വരെയുള്ള കണക്ക് അനുസരിച്ചു

സംസ്ഥാനത്ത് 380 അർബൻ ഹെൽത്ത് ആൻഡ്

വെൽനെസ്സ് സെന്ററുകൾ അനുവദിച്ചതിൽ 215
എണ്ണം പ്രവർത്തനക്ഷമമാണ്. എൻ എച്ച് എം ജില്ലാ

പ്രോഗ്രാം മാനേജ്മെന്റ് യൂണിറ്റ് ഓരോ മാസവും

ഇത്തരം കേന്ദ്രങ്ങളുടെ അവലോകന യോഗം നടത്തി

പ്രവർത്തന പുരോഗതി വിലയിരുത്തി വരുന്നുണ്ട്.
പ്രസ്തുത യോഗങ്ങളിൽ വെൽനെസ്സ് സെന്ററുകളിലെ

ജീവനക്കാരുടെ ലഭ്യത, മരുന്ന്, മറ്റു ഉപകരണങ്ങൾ,
ലബോറട്ടറി സേവനം, പുതുതായി കൂട്ടിച്ചേർക്കേണ്ട

പ്രവർത്തനങ്ങൾ, നിലവിലെ പോരായ്മകൾ,
അടിയന്തിരമായി തീരുമാനമെടുക്കേണ്ട വിഷയങ്ങൾ

എന്നിവ യോഗം ചർച്ച ചെയ്തു ഉടനടി

തീരുമാനമെടുക്കാറുണ്ട്.

എല്ലാ ജില്ലകളിലെയും അർബൻ ഹെൽത്ത് കോ

ഓർഡിനേറ്റർമാർ അവരുടെ പ്രതിമാസ സന്ദര്‍ശന

പരിപാടിയുടെ ഭാഗമായി അർബൻ സെന്റര്‍ നേരിട്ട്

സന്ദർശിച്ച് പുരോഗതി വിലയിരുത്തുന്നു. സംസ്ഥാന

ഓഫീസിലെ ഉദ്യോഗസ്ഥരും ഇത്തരം ജില്ലാ

സന്ദർശനത്തിലൂടെ പ്രവർത്തന പുരോഗതി

വിലയിരുത്തുന്നുണ്ട്. അർബൻ ഹെൽത്ത് ആൻഡ്

വെൽനെസ്സ് സെന്ററുകളുടെ പ്രവർത്തനത്തിന്റെ

പ്രധാന പങ്കാളി അതാതു പ്രദേശത്തെ നഗരസഭകൾ

ആണ്. നഗരസഭകളും ഈ അവലോകന

പരിപാടികളിൽ സജീവ ഭാഗമാകുന്നുണ്ട്. ഓരോ

അർബൻ ഹെൽത്ത് ആൻഡ് വെൽനെസ്സ്

സെന്ററിന്റെ ഭാഗമായി രൂപീകരിക്കപ്പെട്ടിരിക്കുന്ന

ജനകീയ ആരോഗ്യ സമിതികൾ (JAK) യോഗം

ചേർന്ന് പുരോഗതി വിലയിരുത്തുന്നു.

കൂടാതെ ഇത്തരം കേന്ദ്രങ്ങളുടെ ദൈനം ദിന

പ്രവർത്തനം വിലയിരുത്തുന്നതിന് സർക്കാർ തന്നെ

രൂപകൽപന ചെയ്തിട്ടുള്ള വെബ് പോർട്ടലുകൾ ജില്ലാ/
സംസ്ഥാന യൂണിറ്റുകൾക്ക് വെൽനെസ്സ്

സെന്ററുകളുടെ പ്രവർത്തന പുരോഗതി നേരിട്ട്

അവലോകനം ചെയ്യാൻ സൗകര്യം ലഭ്യമാക്കിയിട്ടുണ്ട്.

ജനകീയ ആരോഗ്യ കേന്ദ്രങ്ങളും കുടുംബാരോഗ്യ

കേന്ദ്രങ്ങളും സന്ദർശിച്ച് സംസ്ഥാന, ജില്ലാ, ബ്ലോക്ക്

തല ഉദ്യോഗസ്ഥർ സപ്പോർട്ടീവ് സൂപ്പർവിഷൻ

പതിവായി നടത്തുന്നു.

നഗര സഭകളിലെ അര്‍ബന്‍ ഹെല്‍ത്ത്‌ &
വെല്‍നസ്സ്‌ സെന്ററുകളുടെ പ്രവര്‍ത്തന പുരോഗതി

ജില്ലാ അടിസ്ഥാനത്തില്‍ തദ്ദേശ സ്വയംഭരണ വകുപ്പ്

പ്രിന്‍സിപ്പല്‍ ഡയറക്ടറേറ്റില്‍ നിന്നും കൂടാതെ ജില്ലാ

തലത്തിലും കൃത്യമായ ഇടവേളകളില്‍ അവലോകനം

നടത്തി പുരോഗതി വിലയിരുത്തി വരികയും മതിയായ

നിര്‍ദ്ദേശങ്ങള്‍ നല്‍കിവരികയും ചെയ്യുന്നുണ്ട്‌.
ആശുപത്രി മാനേജ്മെന്റ് കമ്മിറ്റികളും തദ്ദേശ

സ്വയംഭരണ സ്ഥാപനങ്ങളിലെ ആരോഗ്യ

സ്റ്റാന്‍ഡിംഗ്‌ കമ്മിറ്റികളും പ്രവര്‍ത്തനം വിലയിരുത്തി

ആവശ്യമായ നിര്‍ദ്ദേശങ്ങള്‍ നല്‍കി വരുന്നുണ്ട്‌.
കൂടാതെ മന്ത്രിതലത്തിലും ആരോഗ്യ വകുപ്പ്

സെക്രട്ടറിതലത്തിലും ഇടയ്ക്കിടെ യോഗം ചേര്‍ന്ന്

പ്രവര്‍ത്തനം അവലോകനം ചെയ്യുന്നുണ്ട്.

സെക്ഷൻ ഓഫീസർ

